


O 8  de abril, as alumnas e alumnos de 6º de E. Primaria, visitamos San-

tiago de Compostela. Estas fotografías corresponden á nosa chegada ao 

Museo do Pobo Galego, situado no interior do Convento de San Domin-

gos de Bonaval. Ao lado da entrada atópase a Igrexa que leva o mesmo 

nome. 



No interior do edificio que alberga o Museo do  Pobo Galego está unha escaleira 

única no mundo,  con forma de hélice e  que foi realizada por Domingo de Andra-

de no século XVIII. 



En grupos de catro, percorrimos as distin-

tas salas do Museo, realizando unha 

“gymkana”. Así foi como descubrimos na 

Sala do mar que o xeito é unha rede coa 

cal podemos pescar a sardiña ou que a na-

sa é un arte de pesca que serve para cap-

turar polbos e nécoras. 



Na Sala dos oficios comprobamos que os oficios 

ambulantes tiñan “verbos”, “falas”, “latíns” que só 

podían coñecer as persoas que formaran parte 

dese oficio. O cavaco é do oficio da tellaría e o ba-

rallete é do oficio dos afiadores, por exemplo. 



Na Sala do Traxe vimos mostras de encaixe e 

enterámonos de que, aínda que este tipo de 

traballos fanse por toda a costa galega, con-

centrábanse maioritariamente en Camariñas, 

por iso levou a sona este lugar. 



Fixemos unha parada para gozar das paisaxes galegas que nos ofrecía unha pantalla xi-

gante aloxada preto dunha das salas que visitamos. Que fermosura!! 



Ao rematar o noso percorrido polo Museo, visitamos o Panteón de Galegos Ilustres que 

se atopa na Igrexa de San Domingos de Bonaval e onde están enterrados Rosalía de 

Castro, Castelao, Alfredo Brañas e Ramón Cabanillas, entre outros.  



Ao saír do Museo iniciamos un paseo polo casco antiguo de Santiago de Compostela. 

Subimos ata a Praza de Cervantes, pasamos por diante do Seminario Maior e desem-

bocamos na Praza do Obradoiro. Alí puidemos comprobar a cantidade de gárgolas 

que sobresaen do Tellado do Hostal dos Reis Católicos. Seguimos o noso camiño pola 

Rúa do Franco ata albiscar a escultura das Dúas Marías situada na entrada da alame-

da.  



Na Praza do Toural vimos ao deus Atlas sosten-

do a bóla do mundo sobre as súas costas, na fa-

chada do Pazo de Bendaña e recordamos a len-

da que rodea á fonte desta praza.  

Despois atravesamos a Rúa do Vilar e paramos 

nunha das súas cafeterías.  



Regresamos ao Museo do Pobo Galego e paramos antes na Praza da Quintana, onde 

puidemos comprobar que estaba aberta a Porta Santa da Catedral de Santiago.  


